
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԼԻԱԶՈՐ ՄԱՐՄԻՆՆԵՐ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻՑ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առաջարկության հեղինակը, գրության ամսաթիվը և համարը
	Առարկության, առաջարկության  բովանդակությունը
	Եզրակացություն
	Կատարված

փոփոխությունները

	ՀՀ ֆինանսների նախարարության

31.10.2017թ. թիվ 03/29/19712-17
	    ««Կուտակային կենսաթոշակների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության 2017թ. մարտի 1-ի ՀՕ-71-Ն օրենքի կիրարկումն ապահովող միջոցառումների ցանկը հաստատելու մասին ՀՀ վարչապետի 20.09.2017թ. N 1061-Ա որոշման հավելվածի 2-րդ կետով նախատեսված «Հայաստանի Հանրապետության լիազոր մարմին ճանաչելու մասին» ՀՀ կառավարության որոշման նախագծի վերաբերյալ հայտնում ենք, որ մեր իրավասությունների շրջանակներում դիտողություններ  և առաջարկություններ չունենք:
	Ընդունվել է ի գիտություն:
	

	ՀՀ կենտրոնական բանկի 16.11.2017թ. թիվ 20.3-07/0618-17
	Հայաստանի Հանրապետության կառավարության աշխատակազմի ղեկավար Վահե Ստեփանյանի 2017 թվականի նոյեմբերի 11-ի 02/14.10/24405-17 գրությամբ ներկայացված «Հայաստանի Հանրապետության կառավարության լիազոր մարմին ճանաչելու մասին» Հայաստանի Հանրապետության կառավարության որոշման նախագծի վերաբերյալ ՀՀ կենտրոնական բանկը առաջարկություններ և դիտողություններ չունի:
	Ընդունվել է ի գիտություն:
	

	ՀՀ արդարադատության նախարարության 13.11.2017թ. թիվ 01/19.2/20332-17
	       Ի կատարումն Հայաստանի Հանրապետության վարչապետի 2017 թվականի նոյեմբերի 3-ի թիվ 02/14.10/24405-17 հանձնարարականի ՝ կից ներկայացվում է՝ «Լիազոր մարմին ճանաչելու մասին» Հայաստանի Հանրապետության կառավարության որոշման նախագծի առնչությամբ Հայաստանի Հանրապետության արդարադատության նախարարության պետական փորձագիտական եզրակացությունը:
	Ընդունվել է ի գիտություն:
	

	
	       «Լիազոր մարմին ճանաչելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրության պահանջներին:
	
	

	ՀՀ առողջապահության նախարարության 14.11.2017թ. թիվ ԼԱ/11.1/14124-17
	Ի կատարումն ՀՀ վարչապետի 2017 թվականի նոյեմբերի 3-ի թիվ 02/14.10/24405-17 հանձնարարականի` Ձեզ եմ ներկայացնում «Կուտակային կենսաթոշակների մասին» Հայաստանի Հանրապետության օրենքի 10-րդ հոդվածի 4-րդ մասի և 56-րդ հոդվածի 1-ին մասի հինգերորդ պարբերության կիրարկումն ապահովելու նպատակով Հայաստանի Հանրապետության կառավարության լիազոր մարմիններ ճանաչելու մասին» ՀՀ կառավարության որոշման նախագիծը և անհրաժեշտ փաստաթղթերը:
	Առաջարկությունն ընդունվել է
	Նախագիծը լրացվել է ՀՀ առողջապահության նախարարությանը լիազոր մարմին ճանաչելու և եռամսյա ժամկետում համապատասխան կարգը հաստատելու վերաբերյալ հանձնարարական տալու մասին դրույթներով:

	
	Համաձայն «Կուտակային կենսաթոշակների մասին» Հայաստանի Հանրապետության օրենքի 10-րդ հոդվածի 4-րդ մասի և 56-րդ հոդվածի 1-ին մասի՝ Հայաստանի Հանրապետության կառավարությունը որոշում է.

1. Օտարերկրյա պետությունում աշխատող Հայաստանի Հանրապետության քաղաքացիների` Հայաստանի Հանրապետություն վերադառնալու և (կամ) բնակություն հաստատելու դեպքում այդ պետությունում նրանց անդամակցած կուտակային կենսաթոշակային համակարգից այդ անձանց՝ Հայաստանի Հանրապետությունում բացված կուտակային կենսաթոշակային հաշիվներին գումարները փոխանցելու կարգը և մասնակցի` օրենսդրությամբ սահմանված կարգով աշխատանքային գործունեությամբ զբաղվելու կարողության երրորդ աստիճանի սահմանափակում ունեցող հաշմանդամ ճանաչվելու վերաբերյալ տեղեկատվության տրամադրման կարգը սահմանելու համար Հայաստանի Հանրապետության կառավարության պետական լիազոր մարմին ճանաչել Հայաստանի Հանրապետության աշխատանքի և սոցիալական հարցերի նախարարությանը:

2. Հայաստանի Հանրապետության կառավարության սահմանած ցանկում ներառված հիվանդություններով հիվանդանալու (վիճակներում գտնվելու) դեպքում՝ առողջապահության բնագավառում Հայաստանի Հանրապետության կառավարության լիազոր մարմնի տված եզրակացության վերաբերյալ մասնակիցների ռեեստրը վարողին տեղեկատվություն տրամադրման կարգը սահմանելու համար Հայաստանի Հանրապետության կառավարության պետական լիազոր մարմին ճանաչել Հայաստանի Հանրապետության առողջապահության նախարարությանը: 
3. Սույն որոշումն ուժի մեջ մտնելուց հետո երեք ամսվա ընթացքում`

1) Հայաստանի Հանրապետության աշխատանքի և սոցիալական հարցերի նախարարին` հաստատել օտարերկրյա պետությունում աշխատող Հայաստանի Հանրապետության քաղաքացիների` Հայաստանի Հանրապետություն վերադառնալու և (կամ) բնակություն հաստատելու դեպքում այդ պետությունում նրանց անդամակցած կուտակային կենսաթոշակային համակարգից այդ անձանց՝ Հայաստանի Հանրապետությունում բացված կուտակային կենսաթոշակային հաշիվներին գումարները փոխանցելու կարգը, ինչպես նաև մասնակցի` օրենսդրությամբ սահմանված կարգով աշխատանքային գործունեությամբ զբաղվելու կարողության երրորդ աստիճանի սահմանափակում ունեցող հաշմանդամ ճանաչվելու վերաբերյալ տեղեկատվությունը մասնակիցների ռեեստրը վարողին տեղեկացնելու կարգը և կազմը, 

2) Հայաստանի Հանրապետության առողջապահության նախարարին` հաստատել Հայաստանի Հանրապետության կառավարության սահմանած ցանկում ներառված հիվանդություններով հիվանդանալու (վիճակներում գտնվելու) դեպքում՝ առողջապահության բնագավառում Հայաստանի Հանրապետության կառավարության լիազոր մարմնի տված եզրակացության վերաբերյալ մասնակիցների ռեեստրը վարողին տեղեկատվություն տրամադրման կարգը:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

